
மாதங்க்³யஷ்டோத்தரஶதநாமஸ்தோத்ரம்

(அத²ஶ்ரீகாலீவிலாஸதந்த்ரே ஸப்தத³ஶபடல: ।)
ஶ்ரீதாமஸ உவாச ।
மாதங்கீ³ ஶதநாமாநோ-தா³நீம் கலிமதே ஶ‍்ரு’ணு ।
யஸ்ய ப்ரஸாதா³ தீ³ஶோஹம் பார்வதி ப்ராணவல்லபே⁴ ॥ 1॥
அஸ்ய ஶ்ரீமாதங்கீ³ ஶதநாமஸ்தோத்ரஸ்ய ஶ்ரீக்ரு’ஷ்ண
ரு’ஷிர்கா³யத்ரீச்ச²ந்த:³ஶ்ரீமாதங்கீ³ தே³வதா சதுர்வர்க³
ஸித்³த⁴யே விநியோக:³ ॥
ௐ மாத⁴வீ மது²ரா மத்தா மாநநீயா மதோ³த்³த⁴தா ।
மாந்யா ச மாநதா³த்ரீ ச மநீஷா மாநமோஹிநீ ॥ 2॥
மது²ரா மாத⁴வீ மத்⁴யா மாநஸீ மநமோஹிநீ ।
மாது⁴ரா மாநயோக்³யா ச மத்தமாதங்க³கா³மிநீ ॥ 3॥
மேநகா மாநவீ மேதா⁴ மத³நா மத³நோத்தரா ।
மத்தா ப்ரமத்தா மத³நா மோத³நா மத³நோத்³த⁴தா ॥ 4॥
மாநநீ மாநயோக்³யா ச மேக²லா மரமோஹிநீ ।
மநோரூபா உந்மநீ ச மாஷாமேதா⁴மதோ³த்³த⁴தா ॥ 5॥
நிமேஷா நிர்நிமேஷா ச மாநகீ³ மது²ரா ததா² ।
மத³மத்தா மஹாமத்தா மாநதா³ மது⁴ஸூத³நீ ॥ 6॥
மதிர்மாதா மஹாலக்ஷ்மீர்நித்யா மத³நபீடி³தா ।
மேக⁴வித்³யுத்ப்ரபா⁴காஶா மேகா⁴நந்த³ப்ரவர்த்³தி⁴நீ ॥ 7॥
மத³நா மத³ரூபா ச முநிகு³ஹ்யா முநிஸ்துதா ।
அர்த²ரூபா மஹாமேதா⁴ மாயா மத்தா ஸ்வரூபிணீ ॥ 8॥
முகுந்த³பூஜிதா மௌநீ மௌநவ்ரதபராயணா ।
மேதா⁴ மேதா⁴வதீ மத்⁴யா மத³நா மத³நாதுரா ॥ 9॥

மாநுஷீ ச மநோரூபா மஹாமோஹஸ்வரூபிணீ ।
தரணீ தருணீ தாரா தாரிணீ தரலேக்ஷணா ॥ 10॥
துரோயா ச ததா² துத்²யா துல்யா ச தாமஸீ திதி:² ।
தீர்தா²தீர்த² மயீ தீர்த²ரூபிணீ தாமஸாந்தரா ॥ 11॥
தபஸ்யா தாபஸீ தாபா தபநா துலநா இதி ।
கோ³லோகவாஸிநீ க³ம்யா கு³ணஜ்ஞா கு³ணரூபிணீ ॥ 12॥
கௌ³ரீ ச கோ³பிநீ கௌ³ரா கா³நாகா³நஸ்வரூபிணீ ।
கி³ரீஶா கி³ரிஶா க³ந்தா⁴ க³க³ணா க³க³ணேஶ்வரீ ॥ 13॥
ஈகாரரூபிணீ நித்யா ஈஶ்வரீ ஈஶ்வரப்ரியா ।
ஸங்க்³ரு’ஹ்ய இதி தே தே³வி ஶதநாம இதீரிதம் ॥ 14

த்ரிஸந்த்⁴ய ய: படே²ந்நித்யம் தஸ்ய ஸித்³தி⁴ர்ந ஸம்ஶய: ॥ 15॥
இதி ஶ்ரீகாலீவிலாஸதந்த்ரே ஶ்ரீமாதங்கீ³ஶதநாமஸ்தோத்ரம் ஸமாப்தம் ।
ௐ தத்ஸதி³த்யாதி³ ।

இதி ஶ்ரீகாலீவிலாஸதந்த்ரே ஸப்தத³ஶபடல:ஸமாப்த: ।

